
L.15. C. de Rei Vindication

Uoties duobus in ſolidum prædium

ha. priori traditum eſt, in deti-48jure diſtrahitur, manifeſti juris eſt,

nendo dominio eſſe potiorem. Si igitur
antecedente tempore te poſſeſſionem emiſ-
ſe,acpretiumexolviſſe apud Præſidem pro-
vinciæ probaveris: obtentu non datorum
inſtrumentorum expelli te à poſſeſfione
non patietur. Erit ſanẽ in atbitrio tuo, pre-
tium, quod dediſti, cum uſuris recipere: ita
tamen, ut perceptorum fructuum ac ſum-
ptuum ratio habeatur; còm, ſi ex causã
donationis utrique dominium rei vindice-
tis, eum, cui priori poſſeſſio ſoli tradita eſt,
haberi potiorem conveniat.
I. FRequens quotidiana eſthujus legis materia; nullæ enim
æhodiernis temporibus judicum ſubſelliamagis fatigant quæ-

celæ, quàm hæ,quæ de unã re ſ(immobili præſertim) pluribus in
ſolidum vel obligatã vel diſtractà proponuntur: Dum autem ex
hãc causãquiſque,cui ea diſtracta, ſibi dominium aſſerere inten-
dit, quod tamen nonniſi uni (duorum enim unius rei inſolidum
dominium eſſe non poſſe, Celſus filius ait apud Ulp. in I.5. S. ult.
ſ- commod. quippe cm in hàc proprietatis quæſtione id quod
meum eſ alterius non ſit. L305. L ff. de Except rei /ud.) competere

poteſt: maximo bono publico, ne ſcil. dominia rerum in interto
vagentu.Li. ff de uſurpat. quis hoc caſu alteri in dominio præfe-
rendus atq́; ſolus dominusdicendus ſit h. L.declaratur,Hàc utilita-
te hujus legis perpensà, permotus præterea clariſſimorum suriſ-
conſultorum aæuthoritate, Sichatdi potiſſimum,qui ranc legem
pulchram ſed difficilem, tdm Giphanii qui eam ut nobiliſimam
omniumſub tit. deR. V. poſitarum cõmendant, ego,cm promore
hujus Academiæ laudabili de materià quadam diſquiſitioni pu-
blicæſubjiciendã deliberarem,eam mihi tractandam explican-
damſuſcepi, non quidem æ2næxià, ad veterum morem aſtrictà
methodo,chm ratio temporisanguſtiotis inſtitutiid non per-
mitterent, ſed libetiori ſolutà.

2. Summa legis hæc eſt: Re duobus inſolidumdiverſo
tempore venditã aut donatã, tàm in vindicando, qum in deti-
nendodominio potioreſt is, cui priori tradita eſt; etiam eo, cui
prioriex causà venditionis aut donationis inſtrumenta ſunt tra-
dita. C. I. 4 I.6. t. 1. ĩ.9.3. Inde ſpecies facti ita ponenda: Aureliæ Philoxena à Titio
emit prædinm aliquod,idprædiũ deinde Tittus vẽdit Sejo, Aure-
liæ quidem poſſeſſionem prædii,Sejo verò inſtrumenta ejus tradit,
Vindicat id prædium Sejus ab Aurelia, inſtrumenta in vim pro-
bandæ ſuæ intenrionisproducit. Aureia,precibus Imperatoribus
oblatis petitſe in poſſeſſione prædii manu teneri? Reſcribunt
Imperatores ſi ſe poſſeſſionem prius emiſſe, pretium exolviſſe.
atque eamtraditam accepiſſe probaverit. licet inſtrumenta ei tra-
dita non ſint, eam 2 poſſeſſione expelli non debere. Fore ta-
menin arbitrio ejus, num ipſum prædium retinere,an vero illud,
recepto pretio cum uſuris, habita tamen invicem ratione perce-
ptorumfructuum ac ſumtuum reſtituere velit.

4. Scinditur autem commodẽ in tres partes, quarum
prima continet theſin ſeu generalem definitionem juris, tan-
quam rationem decidendi in facti ſpeciepropoſità his verbis:
Quotiens duobus mſolidum prædium jure
diſtrahitur,manifeſti juris eſt, eum, cui prio-
ri traditum eſt, in detinendodominio eſſe
potiorem. L- 5. Ubi



lit-

v. Ubi verba Im ſolidum innuunt quæri de caſu
quando totum prædium duobus ſeparatim, utin I. 9. 5. 4. f.de
Publ. inrem act. ſive diverſis temporibus contractibus diſtrahi-
tur. gl h. ſi enim à duobus ſimul,id eſt eodem contractu, eadem res
emitut, ſive id flat aſfectione ſocietatis, ſive citra eam, in commu-
nionem ii inciderent. I. 31. f. pro ſocio. atque tum non in ſolidum,
ſed pro patte indivisã ſinguls emiſſecenſerentur. Quia cũ dicimus
rem eſſe communem duorum, non hoc ſignificamus, ſingulos eſſe
in ſolidum dominosejuſdem rei, Natura enim hoc non patitur,
ſed hoc intelligimus, ſingulos habere partes ejus rei, quidem
indiuiſas,quæ magis habenturanimo quamcorpore. Sive, ut ver-
ba ſupr. d. L.s. finf. commod. meafaciam: non quenquam partis
corporis dominumeſſe: ſed totius corporis pro indiviſo propar-
te dominium habere.

6 Ex quodubium redditur quomodo verba, Jure di-
ſtrahirur, hic intelligenda ſint, cim enim is, qui duobus
rem eandem diverſiscontractibus vendiderit,pœnã falſi coẽrcea-
tur. l. qui duobus.2t.ff. ad l. Corn. defal cut hic jure fieri dicitur,
quod tamen pœnam meretur? argum. L 4. C. ad L. lul, de adult. Hic
variè laborant interpretes inprimis gloſſ Accurſ. quæ verbum

n

Ture explicat id eſt bona fide, non dolo malo, prout Neratius
loquitur. I.31 S.ultim.ſſ. de act. empt. Cujus ſpeciem tradit Cujac.
lib.i8. obſerv.31. veluti ſi venditor in poſteriori venditione neque
dixiſſet rem alii venditam eſſe, neque etiam tacendo diſſimulàſſet
priorem venditionem; quibus caſibus, priori quidem falſi, I 21.
poſteriori verd ſtellionatus crimine teneretur. argum. L3. 5. 2. ff.de
crim.stellion. l.36. SLſ. ſf. de pigner-act. (à quo tamen diſſentit C.
LA IL48.t.10. n.20. Hilligin Donel. enucleat. I 4. c.17. in not.l.
C. qui utroque caſufalſi crimine venditorem teneri putant) ſed
ingenuẽ profeſſus eſſet, ſe hereditate dominum effectum vendere
poſteriori fundum, quem,cUm falſo opinaretur ſe eſſe dominum
priori vendiderat. Sed cum hæc explicatio ſtrictior ſit adven-
ditorem non dominum unicè præcipuẽ pertinens,hic locum ſo-
la habere nonpoteſt, quippe cum hæc lexæ ex prima ſul latione,
prout ea inCodicem Gregorianum I.;. 73 5 4. relata eſt, de domi-
no vendente tantim locuta ſit.

7. Alia deinde gloſæ explicatio eſt, qubd quidem in ven-
dentis præjudicium duobus jure, ſc. reſpectu contractus, diſtraha-

r
tur, cim venditor poſt primamvenditionem ante traditionem ad-
huc dominuspermaneat. I iI. C. de aſt. empt. atque ita validẽè aliena
re poſſit, ſi præſertim ſecundum Salicet. h. Obrecht. diput. de
rV. b 404. reliqua intervenerunt, quæ in contractuvendijtionis
Tunt neceſtaria, reſque talis præterea fuerit ut Jure id eſt lege
non prohibente diſtrahi dici poſſit, ſecundum Cujac. in recit. ad I.
9.5. ſi duobus. ff.dePublic.in rem act: puta quod non ſit exempta com-
mercio automni aut certo. Quã ratione jure duobus diſtra-
ctum prædium dici, nihilominus falſi crimine venditor, (niſi
prior emptor in ſolutione pretii ceſſaverit, ut poſt Odoſr. in I.
venditor.21.ſf. de hered. vel act. vend. volunt Bald. Salicet. Jaſon.h.)
teneri, atque etiam civiliter, ob contractus ſidem fractam, conve-
niri poteſt. L6.C.de hered. vel 4act. vend.

8 Verba illa, Cui priori traditum eſt, indi-
cant loqui legem de caſu quando utrique prædium traditum eſt,
ſi enim alterutri (prout quidam volunt) tantum traditum fuiſſet,
tum non rect?è autpropriè diceretur traditum priori,quod uni ſoli
traditum eſſet: neque hic diſtinguitur inter traditionem veram
vel fictam: cum enim fictio jurisin caſu ficto tantundem præſtet,
quantum veritas in caſu vero, æquè hoc procedere putandum eſt,
ctim peractum fictum poſſeſſio translata eſt, puta vel per inſtru-
mentorum traditionem. l.L. C. de donat. l.Mavia. 49 ff- ſolut. matrim.
44 5.cum qui 5. ff.de leg2. Vel per conſtitutum poſſeſſorium,ut te-

l

nent Jaſon hi. num i4. Roland à Valle vl. i. conſ.19. n.25. Carp�.

s
Iuriſpr. for, conſut 33. defin. 13. vel per ſignationem. I.i4. f.ff de peric.
commod rei vend. Jaſon, ad h.ln.18. alios modos.

lt

—errr
u 9. Qued deinde dicitur In detinendodominio,

Baldus explicat: in obtinonds, rationem reddit Jaſon h. quia domi-
3i nium, cim ſit ;uris, detineri proprit non poſſit, Gloſſa verd ex
n

h antiquoGloſſatore Johanne vocem dominii pto poſſeſione accipien-

r lll cum Ampl. D.Bitſch.p.m. in pral publ ad h. l. dixerim eam pro re:l li
dam videri ait h. in L.2. C de probat. 178. deV.5. Magis tamen

l

llil3E ipsã cujus dominium prætenditur, poſitam videri, quomodo Jul
li

llL

u Pac, eam etiam interpretatur in l.2.C. de probat. nu. 18. idque argu-

mento



mento d. I.2. in quã apud eum, de cujus jure omninò dubitatur,
dominium, h e. res ipſade cujus proprietate quæritur, remanere
dicitur; quemadmodum iæ ipsà h. l. n. ut alias in jure,ut s. s. I.
de ãct. dominium vindicari dicitur, non qudd quis proprietatem
in ſe transferri velit, hanc enim jam antea ſe habere intendit, ſed
qudd rem ipſam ſibi reſtitui petat.
10. Secunda pars continet ipſam hypotheſin ſive facti ſpe-

ciem, una cum deciſione ejuſdem, ſuprã à nobis ĩ. 3. relatam. Ejus
verba hæc ſunt: Si igitur antecedente temporẽe
te poſſeſſionem emiſſe,ac pretiumexolviſ-
ſe apud Præſidem provinciæprobaveris,ob-
tentunon datorum inſtrumentorumexpel
li te à poſſeſſione non patietur. Erit ſant in
arbitrio tuo,pretium,quod dediſti,cum uſu-
ris recipere: ita tamen, ut perceptorum fru-
ctuum ac ſumptuum ratio habeatur.

Ex verbis antecedente tempore, patet cæ-
ſum h. l. non eſſe quando poſteriũis alteri venditum, priũs tradi-
tum fuiſſet prædium, ſed enum quando illi,cui prius traditum, prius
quoque venditum fuiſſet; neque tamen hæc eſt ratio decidendi in
hãc lege, quòd ipſa verba primafacie præ ſe ferre videntur; cum
ex eo, quod antecedente tempore ſe emiſſe probaverit, inferatur
eam à poſſeſſione expellendam non eſſe.

12. Sed hic notandum verbum Emiſſe non tantim de
ipſo contractu ſeuconventione,qui per ſe quidem perſæctus eſũt,ſi-
mul atque dere pro pretio commutandà convenerit, ſed etiam de
conſummatione contractus h. e. de ipsã traditione eſſe accipien-
dum, quaſi diceretur,ex causà emptionis traditam accepiſſe: ut no-
tat etiam gl h. idque probatur tim ex eo, quod ad probationem
dominii ex causã emptionis tria concurrere debent: videlicet ipſe
contractus, traditio, pretii exolutio, ſive alio modo ſatisfactio.
Li2.C, de probat. I. 50f. de R. V. Maſcard. de probat volum. 1. con-

sluſ537-

cluſ517. n.L& 2. thm ex ipſo hoc textu. Ex eo lL.qudd atiashæc hy-
potheſisà præmiſsà theſi aberraret,è qua tamen per particulam,
igitur, infertur. 1. Ex eoqubd mox dicitur expelli de poſſeſ-
ſionenon patietur: quo etiam ſigniſicatur rem emptam fuiſſe æi
traditam. III. Ex eo quòd de fructibus ex prædio perceptis
ſumptibus in id factis dicitur. Et denique IV. exeo qubd etiam
in poſtremà parte legis donationon ſollm conventionem pro-
miſſionem, ſeddonationem traditione conſummatam ſignificat.

13. Pet verba pretium exolviſſe confirmatur re-
gula illa alias tradita, quæ ſingularis in contractu emptionis
venditionis, quòd ſcil. licet ex hãccausã res tradita fuerit domi-
nium tamen non transferatur, niſi vel pretium ſolutum, vel alio
modo ſatisfactum, vel fides etiamde æo habita fuerit, 5. 41. I. de R.
D.L19. ls3.f. de contrah. empt. 15.S.18. ſ de tribut.ar.

14. Ex værbo proba veris dubium oritur cur hic æ
quæ poſſidet, titulum cauſam ſuæ poſſeſſionisprobareteneatur,
cum tamen aliàs, poſſeſſori neceſſitas probandi non incumbat,ſed
etiamſi ipſe nihil præſtiterit, petitore in probatione ceſſante aut
deſiciente dominium apud eum remaneat? I.2, C.deprobat. 5.4.1.4e
interdict. lL.à4. ff l ult.C.deRV. fac. l 4. C. deedend. ſed reſpondetur
in caſu h.l. ſecundumemptorem ceu petitoremintentionem ſuam
impleviſſe videri, per productionæm fort? inſtrumentorum (quo-
rumtraditione ut ſupra dictum res ipſa sradità fingitur, atque per
hanc dominium acquiſiiſſeI.1.C. dedouæt.) Cim igitur poſſidens
adhanc elidendam, exceptionem priotis nempe traditionis op-
ponere neceſſe habeat, eam quo quempętæqujus reſpectuagere
actrix eſſe videtur,Li.ſf de Except. probare pogitur.

15. Quoad verbaquæ ſequunturObtentunon da-
rorum inſtrumentorum gl.i verbum non datorum
reddit onfactorum, atquehunc ſenſumhabet, explicante Jaſone
ud h.l. n.43.qu8 licet inſtrumentum ſupercontractu non ſit fa-
tum, per hoc tamen non impediatur translatio dominii, quæ ſen-
tentia licet per ſe veræ ſit, c*m inſtrumentæ non fint de ſubſtantia
contract.lL17.C.de pait.in his res nongerantur.l 12.C de probat. quia
ſine his quodactũ eſt valet. l.4. ff.de pigner.& lypot.atq; etiam his

nonintervenientibus venditio facta rata manet l. iò. C. de fid. in-
firum. probabiliòs tamen eſt, alteram glexplicationem huic loco

magis



itſã

mayisconvenire,quã verbum inſtrumentorũ accipiturprm inſtru-
mentis emptionalibus ſeu ſui tituli, quæ vẽditor habebat (quæ i l.
vitſfdepigneruct. vocantur Hſtrumenta aud oritatis) id eſt documen-
tis literariis, quibus origo, dominium,titulus rei venditæ proba-
tur. l.1a.C de pign. l.24. Cde fideicom. quæ cum hic priori emptori
tradita non ſint, poſterioremptor,cui ea fortẽ tradita fuerunt, con-
gendiſſe videtur, ipſam traditionem, priori factam, plenam per-
fectamnon fuiſſe. Et hæc eſt ratio dubitandi hàc m lege.

15. Ex qua invaluit opinioquorundam, quaſi venditor ne-
ceſſe haberet etiam i1pſa inſtrumenta anctoritatis emptori tradere,
quam hodieque à multis,inCuria& palatio verſantibus, perperam
Teneriait Salycet. ad L48. ſ. de act. empt. quæ tamen opinio ex hãc
legenon probatur: ſed potius reprobatur ex eo ipſo quòd hæc
dubitandi ratio rejicitur, ficut etiam ex d.L48 f. deAE. &l.24.C.de
fideicom. manifeſtum eſt, venditorem quidem ad oſtendenda vel
exhibenda mſttumenta auctoritatis emptori teneri ſi opus ſit,
nOD otiam ad tradendaæ ea.

17. Verbum Poſſeſſionis ter in h l. occurrit: ubi
priori loco accipiendum eſt pro te ipſa immobili poſſeſ-ã, qui-
dem in ſpecie pro prædio; ſicut aliãs quoque pluribus locis juris
noſtri uſurpatur. ut lLii ãe alien. sud.mut.cauſ. l.5.5.10 ff de reb.eor.l.2.
C. de probat. hic verd inff. ibi poſſeſioſoli pro detentione cum ani-
mo ſibi habend, ſive, cum affectione inſiſtendi ſuo nomine ſi-
bi ponitur, quæ maximè propria frequentior in re hujusver-
bi ſignificatio eſt, atteſtante Cujac.Lo. olſ33

18. Pretium quod dediſti cum uſu-
Tis recipere Dubium hic movet gl. quomodo emptor,cui
priori res fuittradita, contra venditorem ad reſtituendum pre-
tium evictionis nomine agere poſſit, cm tamen ei res per ſenten-
tiam aut actualiter nondum fuerat evicta, quod tamen ut regreſ-
ſus contra venditorem locum habeat, vel maximt requiritur. I.
i6ſf.de R. V. L57. pr. ſſ. de Emiẽt.1.16.Jf. eod. Et reſpondet quidem gl.
hic non agere emptorem ad pretium repetendum, ſed id per oſti-
ficium judicis excipiendo repetere: hoc verd cim à ſigniſficatio-
ne verbi recipere longiũs recedat, quod neque agere nec petere ſi-
gnificat, magis arridetSalyceti explicatioin caſu hl. poſteriorem
videri priori pretium obtuliſſe, quam laudat amplectitur etiam
Ampl.D.Bitſch. inpralect.ad hil. r 1. Ut

æacill



19. Ut perceptorum fructuum ac fam-
ptuum ratio habeatrur) Quod hic de ratione uſura-
rum preti ſoluti, ſumptuum cum fructibus perceptis invicom
habendã dicitur, id ita intelligendum videtur, ut fc. quatenus in
eandem ſummam concurrunt, ea invicem compeufentur, quate-
nus verd uſuræ pretii atque ſumptus ſiummam perceptorum fru-
ctuum excedunt, ſuperflunm uſurarum fum ptuum poſterior
emptor prion præſtet,exemplo. ſ a 65. ff.de R.V.

20. Cum autem fructus percepti (qui ſunt fructus à ſo-
lo ſeu corpore ſeparati) duplicis ſint generis,ai conſumpti, alii
extantes: quætitur, an de uiſque an verd de alterutris tantiim
hæc accipienda ſint? Pro extantibus, qudd ſctil. eorum tantim
ratio habenda ſit, faciunt ii loci juris noſtri, quibus em prorem
poſſeſſorem nonæ fidei conſumptos lucvam ſuos facere,ut .35.
Lde R-D5-æ Ede off. jud.L4o.48-ff. de A R. D. extantes tantum
reſtituere dicitur. I.22. C de R V. Pro utriſque veroò facit thim gene-
talitas, tim ea ratio qudd cum poſterior emptor uſuras à tem-
pore ſoluti pretii omnespræſtare compellatur, æquum videatur,
ut prior emptor, fructus quoque perceptos omnpes, ſive ii adhuc
extent, ſive conſumpti ſint, conmpenſet,adquod facitetiam qudd
emptor,cui actioneredhibitorià venditor condemnatur, omnes.
quo quefructus,ex re emptã perceptos, reſtituit, viciſſim pre-
tium cum uſuris impenſis recipit LLS. L23.6.9.lL.296.2. L31.5.2.
ſſ. de adilut ediſt.

21. Sumptus hic intelligendi ſunt tm ii, qui quærendo-
rum, cogendorum conſervandorum fruduumgratià fiunt:ante
enim hos deductos non intelliguntur fructus. L36. 5,ult. ff. dæ hered.
per. Quãm hi, qui circa rem ipſam facti ſunt. quos necæſſarios
utiles deduci, exemploem ptoris, qui tem ſub.pacto de retroven-
dendo emptam venditori ejusve heredi, aut jure retractus à lege
vel conſuetudine quæſito, conventum pretium offerentibus reſti-
tuunt. arg L39. S.1 de minor. L16.1. C. de prad min. Contſtit, Erid.
de sure veemu œœ� verumſi intra Titaq.de retr. convent 17 gl.1.n.
3&6 ſeqq. Gail. L2. otſi9 nu. An voluptuarios? ita videtur,
quia in ejus arbitrio eſt rem ipſamvel retinerevel reſtituere.

22. Tertia parshujus l.continet confirmationem deciſio-
nis à ſimili exemplo donationis,his verbis: Cumſiex cau-



sà donationis utrique dominium rei vindi-
cetis, eum, cui priori poſſeſſio ſoli tradita eſt,
haberi potioremconveniat.

23. Ejuſq; hic eſt ſenſus: quemadmodum ſiuna eademq; res
giverſo temporeduobus infolidumex causà donationis tradita ſit,
poſtea caſu quodam poſſeſſio amiſſa, ad aliumquetranslata fue-

rſt; uterque autem donatarius rem eandem vindicet, Jus æquum
eſt in vindicando dominio potiorem eſſe eum;cui priori res ex
causà donationis fuit tradita: ita etiam ſi una eademque res di-
verſo tempore duobus in ſolidum ex causà venditionis fuit tradi-
13, jus æquum eſtin detinendo dominio potiorem eſſe eum, cui
priori ex causà venditionis fuit tradita.

24. Ex causã donationis) Neceſariò hic
rurſus ponEdumeſt, donarionemtraditione fuiſſeconſummatam,
cmſine traditione obligatio quidem adverſus donatorem, non
etiamdominium rei donatæacquiratur, perinde ut in aliaquavis
ſtipulatione, veletiam in emptione venditione. l. 35. C. de donat.

2. I. eod.

253. Utrique dominium rei vindicetis)
Caſus hic is eſſe videtur, qudd uterque, prior poſterior do-
natatius, cui priori aut poſteriori traditum erat prædium, poſſeſ-
ſionem ejus amiſerit, adaliumqueea translata fuerit, atque ex hàc
notandum, non ſoldm tum, chm àſe invicem duo emptoresaut
donatarii dominium,id eſt rem ex causàdominii, vindicent, hoc
jus obtinere: ſed etiam tum, còm uterque à tertio poſſeſſore..

26 S0li verbum hic nonpro dativo adjectivi ſolus, quaſi
uni ſoli poſſeſſio tradita fuiſſet, accipiendum, quodtamen velle:

videtur Giphan. incomC.adh l. Sed eſſe genitivum ſubſtan-
tivi Solum, ut intelligatur fundus ſeu.

prædium.

SOLI DEO GLORIA.

Nobili



NOBILI, P RACELLENTI,
atque EximioDn. JOHANNI CAROLO
MIEGIO, J. Doctorando digniſimo,

olim contubernii ſuavitate, nunc affinitatis
neceſitudine mihi conjunctiſ

simo.

IIEGIUS aſcendit cathedralia ligna ſecundũm,
IV1 Dirige tu greſſus, CHRISTE benigne. pios?
Tuque THEMIS, vittata comam, redimita capillos,
Illius exorna fronde decente caput.

Sic meruit pietas, candor, durique labore�
Undique perpeſſi præmia tanta volunt.

Scilicet hoc olimprædixi haud vanus aruſpex,
Dum ſol exoriens vidit occiduus

Nocturnà Huncverſare manu verſare diurnà
BALDUM, perque ſacram carpere jura viam.

Sic faciet THEMIS alma, ſcio; Themidoſq; Sacerdos
REBHANIUS meritis digna brabeia parat.

MIEGIUS in patriæ vigeat ſpes certa ſalutem,
Præclaro S OCERO gaudia multa ferens

Hoc

magni amoru exile mouumentum
poſui,

Gregorius Biccins U. J D. Prof. Pandect:
Publ. h.t. Colleg,Jurid. Decanus.

